
Su 6 de ladamini inghitzat s’editzioni noa de su Tzensimentu de sa Popolatzioni e de is domus.
S’editzioni 2025 pertocat 2533 Comunus e giai 1.5 milionis de famillias e personas.

Is famillias de su Comunu de Arbus chi faint parti de su tzensimentu ant a pigai parti a tres rilevatzionis
diferentis: Areale — componenti A, areale — componenti L2 e de lista.

Sa rilevatzioni “Areale — componenti A” previdit su bogamentu de unu campioni de indiritzus e/o
setzionis de tzentimentu e est fata de duas fasis:

Fasi 1: arreconnoscidura de su logu de rilevatzioni e averiguamentu de su territoriu de su 29 de
cabudanni a su 5 de ladamini 2025.

Fasi 2: rilevatzioni me in is domus e in su Tzentru Comunali de Rilevatzioni (CCR) de 5’8 de ladamini a
su 18 de donniasantu 2025.

Sa rilevatzioni “Areali — componenti L previdit su bogamentu de unu campioni de personas e si fait in
duas fasis:

Fasi 1: torradura de is scedas de is personas de 5’8 de ladamini a s’11 donniasantu 2025.

Fasi 2: recuperu de is scedas chi ammancant de su 12 de donniasantu a su 23 de idas.

Sa rilevatzioni “de Lista” previdit su bogamentu de unu campioni de famillias e si fait in duas fasis:
Fasi 1: torradura de is scedas de is famillias de su 6 de ladamini a su 9 de idas 2025.

Fasi 2: recuperu de is scedas chi ammancant de su 12 de donniasantu a su 23 de idas 2025.

S‘arregordat chi pigai parti a su tzensimentu est unu obbligu de lei e sa violatzioni de s’obbligu de
donai sceda previdit una pena.

In sa primu fasi de sa rilevatzioni de su 29 de cabudanni a s'11 de donniasantu, po agiudai is famillias
interessadas ant fatu unu CCR apositu, Tzentru de Rilevadura, in su Comunu de Arbus, bia Pietro Leo
numuru 57, chi at a essi a disponimentu de su publicu, pighendi unu atdbiu telefonicu a is numurus
070/7340595 — 070/7340559, in custas diis e custus orarius:

su lunis de is oras 10.30 a is oras 12.30;
sa giobia de is oras 15.00 a is oras 17.30.

De su 12 de donniasantu a su 23 de idas su CCR at a essi a disponimentu me in diis indicadas a pitzus,
fintzas chena de pigai atobiu.

Is famillias interessadas de su Tzensimentu ant a podiri puru cuntatai a indonu su Numuru Unicu Istat
1510 o su Contact Center (contact.istat.it), chi:

arrespundit a is preguntas e donat informatzionis asuba de is rilevatzionis e de su preguntariu;

acrarat asuba de s’obbligu de donai sceda.

Arbus, 4 cabudanni 2025



